
 

 

5. decembari 2022  

Inatsisartut suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara:  

Naalakkersuisunut apeqqut:  

1. Naalakkersuisut tunumi attaveqaatit qaammataasatigoortut ajoquteqakulanerat sumik 

tunngaveqarnersoq ilisimatitsissutigisinnaavaat?  

2. Attaveqaat aaqqiissutaasoq pitsaanerpaaq maannamut atuutsinneqarpa?  

3. Naalakkersuisut ullumikkornit pitsaanerulersinniarlugu suliaqartoqarniarpa?  

4. Immap naqqatigut Tasiilap kaabililerneqarnissaanut pilersaaruteqartoqarpa?  

a. Taamaappat qaqugu pilersaarutaava?  

b. Qanorlu akeqarnissaa naatsorsuutigineqarpa?  

(Inatsisartunut ilaasortaq Lars Poulsen, Siumut)  

Tunngavilersuut: 

Tunumi pingaartumik Tasiilami nunaqarfiinilu attaveqaatit ajutuukulapput kingunerisarpaa 

internet kiisalu mobildata kigaatsuararsuusarluni. Atuisut maalaarutigivaat attaveqaateqarneq 

ajorluinnartumik kipiluttunartumik pitsaanngitsumillu attaveqaatitigut  periarfissaqartitsisoq.  

Ullut suliffiusut qulit iluini apeqqutima akineqarnissaat kissaatigaara. 


